
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কোন নালিশ অনিব না— এটা বলবন যে, আমরা যেটা চাচ্চি সেটা কেন হচ্চে না ! আমি এই ঝড়বৃষ্টি দুঃখক্ষতির ঠিক কেন্দ্রস্থলে একটি দেশকালাতীত নির্বিবকার শাস্তির অন্বেষণ করচি— একাগ্রমনের দ্বারা এই ঝঞ্জাবৰ্ত্ত ভেদ করে ঠিক এর অন্তরতম স্থানে যেখানে অনন্ত স্তব্ধ পরিপূর্ণতা বিপুল নিঃশব্দে নিত্যকাল বিরাজ করচে সেইখানে প্রবেশ করতে চেষ্টা করচি— সেইখানে যেমনি প্রবেশ করা অমনি, আখের ক্ষেত থাকলেই বা ততঃ কিং এবং আখের ক্ষেত গেলেই বা ততঃ কিং ! সকল কাজ এবং সকল স্থখদুঃখের মধ্যে মনকে সেই জায়গাটাতে বসিয়ে রাখতে চাই, একদিন হয়ত সফল হব বলে আশা করচি। তখন আমার সমস্ত নালিশ এক মুহূৰ্ত্তে ডিসমিস্ হয়ে যাবে।
তুমি কৰ্ম্মজালে জড়িত জেনেই তোমাকে আমি আর কোনপ্রকার তাগিদ দিয়ে ব্যস্ত করে তুলিনি। যথাসময়ে যথাবকাশে তুমি আসবে আমি নিশ্চয় জানি— ন যদি আস তাহলেও আমার কোন সংশয় নেই– জীবনের এই প্রৌঢ়বয়সে যেখানে স্থিতিলাভ করা গেছে সেখানে আর চু্যতির আশঙ্কা করিনে ।
তোমার রস্কিন প্রবন্ধ কলাতত্ত্বে জীবনবৃত্তাস্তে এবং রসসমালোচনায় ক্রমশই সম্পূর্ণতর হয়ে উঠচে ; এইবার এর যথাবিহিত পরিণামের অপেক্ষা করচি ।
চন্দ্রমাধববাবুর চরিত্রে অনেক মিশল আছে, তার মধ্যে কতক মেজদাদা কতক রাজনারাণ বাবু এবং কতক আমার কল্পনা আছে । নিৰ্ম্মলাও তথৈবচ— এর মধ্যে সরলার অংশ অনেকটা

		 এই পাতা শেষ সম্পাদিত হয়েছে ০৮:১০টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

